
Спектаклі праходзяць у тэатральнай зале 
Культурнага цэнтра касцёла Св. Сымона і 
Св. Алены. Дзіцячыя пастаноўкі пачынаюцца 
а 15;й гадзіне, дарослыя – а 19;й.  Дадатковую 
інфармацыю можна атрымаць па мінскім тэ-
лефоне: 331;75;53.

У тэатры «Зьніч»

«Пяюць начлежнікі»

12 красавіка  будзе ісці паэтычна-
драматычны мона спектакль «Красёнцы 
жыц ця» паводле паэмы Якуба Коласа «Новая 
зямля» – сапраўд най і каштоўнай энцыкла-
педыі жыцця. Яе галоўны герой Міхал нара-
дзіўся, вырас і жыў на зямлі, якую не проста 
разумеў і любіў – якой дыхаў, з якой зрадніўся, 
якую жадаў назваць сваёй. Але няў мольны 
лёс наканаваў іншае... Цяжкай была дарога 
гэтага чалавека, аднак ён не губляў веры ў 
яе шчаслівае за вяр шэнне. Выканаўца – за-
служаны артыст Рэс пуб лікі Беларусь Алесь 
Кашпераў, аўтар інсцэніроўкі і рэжысёр-
пастаноўшчык – Галіна Дзягілева. У спектаклі 
гучаць народныя мелодыі і песня «Дарогі» 
кампазітара Алега Залётнева.

15 красавіка для дзяцей пакажуць мона-
спектакль «Мой маленькі прынц» павод ле 
аповесці-казкі Антуана дэ Сент-Экзюперы 
ў  п е р а  к л а д з е  Н і н ы  М а ц я ш .  « З о р к і м 
можа быць адно толькі сэрца», – сказаў 
маленькі хлопчык, які прыляцеў на Зямлю 
з астэроі да, каб знай сці сябра. Мудрая 
казка пісьменніка-лётчыка актуальная і 
сёння. Аўтар ін сцэніроўкі, рэжысёр-па-
станоўшчык – Галіна Дзягілева, вы канаўца – 
Раіса Астра дзінава.

Увечары гледачы ўбачаць музычна-
драматычную прыпавесць «Пачакай, сонца!» 
паводле рамана ў вершах «Маруся Чурай» 
Ліны Кастэнка і вершаў Ніны Мацяш. Аўтар 
інсцэніроўкі і выканаўца – Галіна Дзягілева, 
кампазітар – Алег Залётнеў. Монаспектакль 
распавядае аб каханні і пакутах украінкі 
Марусі Чурай, вядомай у народзе сваімі 
песнямі, з якімі Украіна не развітвалася 
ні ў горы, ні ў радасці. Гераіня спектакля 
асуджаная за ненаўмыснае забойства свайго 
жаніха, і толькі слова Багдана Хмяльніцкага 
ратуе жыццё Марусі.

22 красавіка для дзяцей на сцэне мона-
спектакль Сяргея Кавалёва «Анёл-ахоў нік» 
паводле твора французскай пісьменніцы 
Кармэн Барнос дэ Гаштольд «Малітвы 
жывёлаў». Просьбы і па дзякі жывых істотаў да 
Бога перадаюць дарослыя анёлы і маленькія 
анёлкі. Адзін з іх і вядзе раз мовы з жывёламі, 
птушкамі і іншымі Божымі ства рэннямі, а вось 
з кім і як – гэта маленькія гледачы і пабачаць, і 
пачуюць, і ад гадаюць самі. Выканаўца – Раіса 

Астра дзінава, рэжысёр-пастаноўшчык – 
Галіна Дзягілева.

25 красавіка будзе ісці монаспектакль 
«Пяюць начлежнікі» паводле твораў Змітрака 
Бядулі, адзін з якіх даў назву спектаклю 
і вызначыў яго тэму. Аўтар ін сцэніроўкі і 
выканаўца Галіна Дзягілева раскажа пра тое, 
што кожны чалавек пяе ў гэтым жыцці сваю 
песню. А ўсе мы начлежнікі таму, што ў снах 
марым аб жыцці… Рэжысёр-пастаноўшчык 
спектакля – Таццяна Пацай, мастак – Ксенія 
Бяляева-Дзягілева, касцюмы стварыла Ніна 
Гурло.

Нават для тых, хто не з’яўляецца аматарам пакаё-
вых кветак, будзе карысна завесці некалькі гаршэчкаў з 
раслінамі, якія пры неабходнасці могуць быць скарыста-
ныя для гатавання розных страваў. Раскажам пра нека-
торыя з гэтых раслінаў.

Цыбуля-парэй можа быць скарыстаная для прыгатавання 
гарніраў або як начынка для пірага. Для вырошчвання падыдзе 
цыбуля з крамы – белы корань трэба паставіць у ваду, каб ён 
даў парасткі, а потым пераса дзіць у зямлю. Але мяняйце ваду 
кожны дзень, каб парасткі не загнілі.

Чабор даволі проста вырасціць на прываконні – у прыро дзе 
ён расце на благой глебе і ў вельмі спякотным клімаце, адзіная 
ўмова – шмат святла. Нават калі часам забывацца паліваць 
расліну, яна будзе буяць. Чабор дадаюць у чай, гэта добрая 
прыправа для рыбы, супоў ды інш.

Мята – яшчэ адна некапрызная расліна, якая парадуе гаспа-
дароў не толькі смакам, але і водарам. Галоўныя ўмовы для яе 
вырошчвання – вільготная зямля і рас сеянае святло (не прамыя 
сонечныя промні). Мята пады дзе бадай што для любой стравы 
з мяса, рыбы, гародніны, таксама яе можна заварваць як чай.

Востры перац бу дзе не толькі прыправай, але і сапраўдным 
упрыгожаннем кухон нага вакна. Праўда, ён любіць высокую 
тэмпературу – 25 – 27°С і сонечнае святло.

Базілік лёгка прыжываецца на прываконні, калі паса джаны 
ў лёгкую глебу, атрымлівае дастаткова сонечнага святла і яго 
не турбуюць скразнякі. Лісты базіліка дадаюць у супы, соусы, 
мясныя стравы.

Імбір – надзвычай прыгожая расліна, аднак тым, хто хоча за-
весці яе дома, варта памятаць, што імбір можа дасягаць метра 
ў вышыню, а значыць, яму спатрэбіцца зруч нае месца. Можна 
паса дзіць кавалачак кораня з жывымі пупышкамі, папярэдне 
па тры маўшы яго некалькі га дзінаў у цёплай ва дзе, каб пупышкі 
прачнуліся. Імбір любіць уме раны паліў, цеплыню і рас сеянае 
святло – прамых сонечных промняў расліна баіцца. У гаршчок 
абавязкова трэба пакласці дрэнаж, бо пры застоі вады корань 
загнівае. Імбір дадасць вострага смаку стравам, а чай з яго 
лічыцца добрай прафілактыкай прастуды.

Паводле інфармацыі foodandmood.com.ua падрыхтавала Ніна КАЗЛЕНЯ

Гарод на прываконні

Школа-клуб мастака Ула-
дзі міра Рынкевіча разам з 
Арт-студыяй «Аквавір» пры 
пад трымцы Беларускага са-
юза мастакоў і Беларускага 
дзяржаўнага ўніверсітэта 
куль туры і мастацтваў прад-
ставілі 14 сакавіка ў Нацыя-
нальнай бібліятэцы Беларусі 
вы стаўку акварэлі «Аква-
канцэпт». Свае аўтарскія 

«Акваканцэпт»: 
канцэнтрацыя беларускай акварэлі

канцэпцыі і асобныя працы 
паказалі У. Рынкевіч, Вяча-
слаў Паўлавец, Зоя Луцэвіч, 
Алесь Квяткоўскі, Рыгор 
Мяжуеў, Сяргей Пісарэнка, 
Мікола Аўчыннікаў, Святла-
на Каткова, Святлана Кура-
шова ды іншыя. У экспазіцыі 
можна было ўбачыць разна-
стайнасць мастацкіх вобразаў 
і тэхнік.

Мерапрыемства распачалі 
ўдзельнікі тэатра танца «Отра-
жение» Беларускага дзяржаў-
нага ўніверсітэта інфарматыкі і 
радыё электронікі пад кіраўніц-
твам Антаніны Рудкоўскай, 
якія прадэманстравалі сваё 
харэа графічнае майстэрства.

Намеснік дырэк тара На-
цыя нальнай бібліятэкі Алена 
Даўгаполава распавяла, што 

ў фондах бібліятэкі налічва-
ецца каля 1 300 акварэльных 
выяваў. Чарговая выстаўка 
акварэлі стала ўжо сямнацца-
тай з ліку тых, што ла дзяцца ў 
новым будынку бібліятэкі.

Намесніка старшыні Бе-
ларускага саюза мастакоў па 
выставачнай дзейнасці Ле-
аніда Хобатава цешыць, што 
сярод удзельнікаў выстаўкі 
разам са сталымі мастакамі 
ёсць мо ладзь, таленавітыя па-
чаткоўцы. У Беларусі востра 
стаіць  пытанне з арганізацыяй 
выставак таму, што не хапае 
пляцовак, а каб задаволіць 
попыт, патрэбная, паводле 
меркавання Л. Хобатава, пло-
шча не менш за 10 000 м2.

Мастацтва знаўца Галіна 
Флікоп-Світа назвала аква-
рэль адным з самых складаных 
накірункаў жыва пісу. Аднак 
мастакі выдатна валодаюць 
матэрыялам, адчуваюць яго 
спецыфіку. Г. Флікоп-Світа 
адзначыла і выключную ролю 
куратара вы стаўкі У. Рын-
кевіча, які гуртуе вакол сябе 
беларускіх акварэлістаў і 
ўсебакова спрыяе развіццю 
акварэльнага мастацтва.

Прад стаўнік Віцебскай 
школы акварэлі, сябра Бе-
ларускага саюза мастакоў 
У. Рын кевіч паведаміў, што 
вы стаўка «Аква канцэпт» – 
 адзін з крокаў вялікай прагра-
мы праек та «Беларуская аква-
рэль». Першы крок – выданне 

ўжо падрыхтаванай да друку 
мана графіі-альбома «Беларус-
кая акварэлія», праца над 
якой ішла больш за 10 гадоў 
(варта згадаць, што апошні 
альбом беларускай акварэлі 
быў выда дзены ў канцы 1970-х 
гадоў). Другі крок – стварэнне 
першай ў Беларусі акварэль-
най галерэі. Месцам для яе 
абраны стары трох павярховы 
будынак на беразе возера ў 
г.п. Расоны, і ў красавіку га-
лерэя ад чыніць свае дзверы. 
Трэці крок – правя дзенне 
маштабных вы ставак рознага 
кірунку, дзе кожны акварэліст 
зной дзе сваё месца. Асобная 
роля ад ве дзеная арганіза цыі 
сумесных пленэраў мола дзі 
са сталымі майстрамі акварэ-
лі. Значнай па дзеяй такса ма 
з’яўляецца выданне грун-
тоўнай працы «Асобы і вобра-
зы», пры свечанай мастакам 
XIX стагод дзя. Неўзабаве ча-
каецца выданне па беларус кай 
графіцы XIX стагод дзя.

Чым жа тлумачыцца та-
кая моцная цікавасць да ак-
варэлі? Магчыма, адказам 
стане меркаванне крытыка 
Міка лая Паграноўскага, які 
лічыць, што мастацтва му-
сіць бу дзіць думкі гледача, 
а задача мастакоў у наш не-
стабільны час – ураўнава-
жыць свет сваёй творчасцю.

Наталі КУПРЭВІЧ
Фота аўтара


